
				এই পৃষ্ঠাটোৰ বৈধকৰণ হৈছে
বেড়া দিতে হয়। বেড়া না দিলে ছাগল গৰুতে খেয়ে ফেলে।"

       সংসাৰত থাকিও ঈশ্বৰক পোৱা যায়, যদি মনেৰে তুমি সংসাৰত নিৰ্লিপ্ত হৈ থাকিব পাৰা। উদাহৰণ  ̶   জনক ৰজা। এই বাবেই বশিষ্ঠই শ্ৰীৰামচন্দ্ৰক উপদেশ দিছিল ; ̶  




অনন্তৰেকো বহিৰ্নানা অন্তৰ্ব্বোধো বহিৰ্জড়ঃ। 

অন্তস্ত্যাগী বহিঃসঙ্গী লোকে বিচৰ ৰাঘৰ।





  
       ইয়াৰ ভাঙনি মহাপুৰুষৰ ঘোষা : ̶   




অন্তৰত এক ঈশ্বৰক        দেখিয়োক নানা বাহিৰত 

অন্তৰত বোধ বাহিৰত জড়প্ৰায়। 

বুদ্ধিত সমস্ত ত্যজিয়োক        বাহিৰত সঙ্গ দেখায়োক 

এহিভাবে ৰাম লোকত ফুৰা বেৰাই।।





  
       পৰমহংসদেৱে এই কথাকে কৈছে; – 

       “সব কাজ করবে, কিন্তু মন ঈশ্বরেতে রাখবে। স্ত্রী, পুত্র, বাপ, মা সকলকে নিয়ে থাক্বে ও সেবা করবে। যেন কত আপনার লোক। কিন্তু মনে জানবে যে তারা তোমার কেউ নয়।” 

       বহুত ডেকাই ভাবে যে এতিয়া বিষয়-সুখৰ সোৱাদ লৈ পিছত বুঢ়া বা আদহীয়া হ’লে ঈশ্বৰ-চিন্ত কৰা যাব। এইটো বৰ ভুল কথা। বিষয়-সুখ কৰি তাত মজি তাৰ পিছত কাচিৎ কোনোবাৰহে ঈশ্বৰত মন হয়। বিষয়-সুখ কৰোঁতে কৰোতে তাত আসক্তি ক্ৰমাৎ বাঢ়ি যায় ; শেহত তাৰপৰা এৰাই আহিবই নোৱৰা অৱস্থা হয়। 




ঈন্দ্ৰিয়ৰ সুখে যাৰ সদা আসকতি। 

কদাচিতো কৃষ্ণত নোপজে তাৰ মতি। (ৰত্নাৱলী)





  
       গীতাত সেইদেখি ভগৱন্তই কৈছে ,  ̶   




ধ্যায়তো বিষয়ান্ পুংসঃ সঙ্গস্তেষু পজায়তে – ইত্যাদি





 
সেইদেখি নীতিশাস্ত্ৰত কৈছে “গৃহীত ইৱ কেশেষু মৃত্যুন্য ধৰ্ম্মমাচৰেৎ।" 




ল’ৰাই হওক বা বুঢ়াই হওক, মৃত্যুৱে সময় আৰু অৱস্থালৈ অপেক্ষা নকৰে।





  
প্ৰহলাদে 




পঞ্চ বৰিষতে মহামতি। 

ক্ৰীড়া এড়ি কৰিলন্ত ভকতি





 
       আৰু সহপাঠী দৈত্য শিশুসকলক উপদেশ দিছিল ; – 




দয়ায়ে প্ৰহলাদে দেন্ত হিত উপদেশ। 

শুনিয়োক বাণী দৈত্য দানব নিঃশেষ।। 

অসাৰ সংসাৰ নাই ইহাত বিশ্বাস। 

জানি হৰি-ভকতিক কৰিয়ো অভ্যাস।। (কীৰ্ত্তন)





 
       উদ্ধৱে

